
Niklaus Stoecklin: Basel, Hohenfirstenhof, 1896

In daare Kolumne goot s

um Weerter, wo me friener
bruucht het, wenn men

im Gaarte gschafft (nit gaar-
baitet!) het. Daas isch jo

nit sdlte mit Grampfe, mid ere
zimpftige Biez verbunde.

Taggscht Beat Trachsler

Die Weerter, wo me doo liist, sinn em Al-
phabet noo yygraait, fir dass me si lyych-
ter findet. Aber, gélte Si, i haa nummen
en Uuswaal gmacht. E Hampflevodaane
Weerter sinn verschwunde. En anderi
wiird numme no silte bruucht. Es isch
aber, wien i find, ainewdég intresant
z erfaare, wie sich au uf dim Gebiet, d
Namme fir e Sach unter em Yyfluss vom
Hochdytsch veranderet hdnn. Und daas
isch no gaar nid esoo lang haar!

Gaarte

Apropoo Gaarte: Die baide Foorme vo
Gaarte, wo s au in unserer Regioon git,
sinn bekannt: der Schrebergaarte, wo sy
Namme vom Erfinder het, ndmlig vom
Leipziger Doggter Daniel Gottlob Moritz
Schreber (1808-1861), und die modaarni
Foorm vom Glaigaarte, wo men ere ur-
ban gardening sait.

Mer feen unser Glossaar mideme
aamachelige Nammen aa:

A-G

Anggebliemli Hahnenfuss
Asrde Erdreich

Galeriebli Karotte
Gaartehyysli Gerdteschuppen
Gatterli Gartentlrchen

Grut Kohl

Guggumere Gurke

H-P

Haird Erde, Erdreich
Haardepfel Kartoffel
Haggeli, Hoieli kleine Hacke
Immli Biene

Kaabis Weisskohl

Keel Kohl

Kiiswdag mit Steinchen bestreuter
Weg

Ladbhaag Hecke
Obschtgaarte Garten mit Obst-
baumen

Pflanzbldtz Gemiisegarten

R-W

Raane Rande, Rote Bete
Riebli Karotte

schaarb ausgetrocknet
Spaarse Spargel
Spritzkanne Giesskanne
Stoorzendari Schwarzwurzel
uusdue ausgraben
Wyssgrutt Weisskohl

Zem Schluss soll der Aafang vom Blasius-Gedicht
«Der alt Gaartner» stoo, wo saggs Vaars het:

Der alt Gaartner

Als Gaartner bsoorg i bym Heer Doggter Vischer
(mit V) sy Gaarte scho syt manngem Joor.

E scheene stille Gaarte - oder isch er

scho fascht e Paargg? - so kunnt er miir als voor.
Mit syynen alte Baim und wyte Matte

mit Gaartelauben und Orangerie,

mit Wasserspiil, mit Bluemen und Rabatte

und mit em Bligg wyt iibere zuem Rhyy.

S ganz Gedicht im Basler Stadtbuech:
- baslerstadtbuch.ch/stadtbuch/1983/1983_1708.html

